
ONOR. IMHALLEF
JOSEPH R. MICALLEF

Seduta ta' I-20 ta' Frar, 2003

Citazzjoni Numru. 187/2001/1

Joseph PACE
Vs

MAKAW LIMITED

[I-Qorti:

Rat I-Att ta¢-Citazzjoni mressagq fil-5 ta’ Frar, 2001, li bih I-

attur ippremetta:

llli permezz is-so¢jeta’ konvenuta otteniet sentenza a
favur taghha fis-7 ta’ Novembru 2000 fil-kawza fl-ismijiet
“‘Makaw Limited kontra Joseph Pace” citazzjoni numru

1576/00 JRM;

[lli din il-kawza giet dec¢iza ad insaputa tal-attur billi langas

biss gie notifikat bi¢-¢itazzjoni;

Qrati tal-Gustizzja

[lli mhux assolutament minnu illi hwa qatt irrifjuta milli
jaccetta n-notifika tac-cCitazzjoni fuq indikata u jinsisti illi I-
uffi¢jal tal-Qorti gatt ma mar fuqu sabiex jinnotifikah b’dik
ic-Citazzjoni u ghalhekk ir-riferta minnu maghmula hija
nulla;

llli a tenur tal-artikolu 811(b) tezisti raguni valida sabiex
tinghata ritrattazzjoni tal-kawza fuq indikata;

Ghalhekk I-attur talab lil din I-Onorabbli Qorti ghaliex
m’ghandhiex:

1. Tiddikjara illi s-sentenza moghtija minn din |-
Onorabbli Qorti fis-7 ta’ Novembru 2000 fi¢c-Citazzjoni
1576/00 JRM fl-ismijiet Makaw Limited kontra Joseph
Pace hija nulla stante illi I-konvenut ma kienx gie notifikat;
u

2. Tordna illi I-kawza tigi trattata mill-gdid;

Bl-ispejjez kontra I-konvenut |i huwa minn issa ngunt
ghas-subizzjoni;

Rat id-Dikjarazzjoni mahlufa u n-Nota tax-Xiehda tal-attur;

Rat in-Nota mressqa fit-8 ta’ Marzu, 2001, li biha I-
kumpannija mharrka eccepiet:

1. 1li t-talbiet attrici huma infondati fil-fatt u fid-dritt
u ghandhom jigu respinti bl-ispejjez kontra I-istess attur,
billi li l-attur, Joseph Pace, kien gie notifikat bl-atti tal-

kawza fl-ismijiet Makaw Limited vs Joseph Pace (Cit. Nru.
1576/00 JRM) korretttement u skond il-li§i u dana kif sejjer
jigi pruvat waqt it-trattazzjoni tal-kawza;

2. Salvi e¢cezzjonijiet ohra;
Rat id-Dikjarazzjoni mahlufa u n-Nota tax-Xiehda tal-

kumpannija mharrka, flimkien mad-dokument maghha
mehmuz;

Rat il-verbal tas-smigh tat-13 ta’ Novembru, 2001, |i bih
gie miftiehem li l-atti tal-kawza numru 1576/00 fl-ismijiet
“‘“Makaw Limited kontra Joseph Pace” maqtugha minn din
iI-Qorti fis-7 ta’ Novembru, 2000, jinthemzu mal-atti ta’ din
il-kawza;

Semghet ix-xhieda tal-attur;
Semghet lill-avukati tal-partijiet;
Rat I-atti kollha tal-kawza;

Rat id-degrieti taghha tal-24 t'Ottubru, 2002, u tas-6 ta’
Frar, 2003, li bihom halliet il-kawza ghas-sentenza;

Ikkunsidrat:

llli b’din I-azzjoni, l-attur gieghed jitlob li kawza li kienet
infethet kontrih mill-kumpannija mharrka u li ngatghet fis-7
ta’ Novembru, 2000, terga’ tinstama’ minhabba li hu ma
kienx gie notifikat bl-atti ta’ dik il-kawza |-ohra;

[lli min-naha taghha, I-kumpannija mharrka tghid li t-talba
m’ghandhiex tintlaga’ ghaliex Il-attur kien irrifjuta n-notifika
u ghalhekk jitgies fil-ligi li kien notifikat kif imiss;

llli I-procedura tar-ritrattazzjoni ghandha zewg ghanijiet:
fl-ewwel post, dik li thassar ghal kollox u mhux biss
parzjalment' sentenza li tkun saret gudikat bejn il-partijiet
u dan ghal xi wahda mir-ragunijiet specifici u tassattivi
msemmija mil-ligi*; u, fit-tieni post, dik li terga’ tinstama’ I-
kawza li s-sentenza taghha tkun thassret u li tinghata
sentenza ohra mill-gdid. Qabel ma I-Qorti tkun soddisfatta
li sabet raguni tajba biex thassar is-sentenza ewlenija,
m’ghandhiex, bhala regola, tidhol biex tqgis il-mertu tal-
kwestjoni maqtugha bis-sentenza |i taghha jintalab it-
thassir’;

* App. Civ. 5.6.1985 fil-kawza fl-ismijiet Kontrollur tad-Dwana vs Michael Zammit et
2 App. Civ. 7.12.1936 fil-kawza fl-ismijiet Wismayer vs Wismayer et (Kollez. Vol: XX1X.i.795)
% Kumm. 16.12.1915 fil-kaw\a fl-ismijiet Harrison noe vs [ammit noe (Kollez. Vol: XXI1.iii.235)

lli billi s-sentenza li dwarha infethet din il-pro¢edura kienet
moghtija minn din il-Qorti bhala qorti tal-ewwel grad, I-
azzjoni tal-attur tinbena fuq l-artikolu 812 tal-Kap 12, kif
japplika mieghu l-artikolu 811(b). Skond il-ligi, din I-
azzjoni trid issir fi zmien tliet (3) xhur minn dak inhar li |-
attur isir jaf bis-sentenza |i tkun inghatat kontrih fil-
proceduri I-ohrajn fejn kien imharrek®;

llli l-attur ritrattand jghid li, kontra dak li jinsab muri fir-
riferta li saret mal-folder dwar in-notifika tal-att tac-
éitazzjoni tal-kawza l|-ohra®, hadd qatt ma gablu xi att
gudizzjarju fil-post imsemmi fdik ir-riferta dwar dik il-
kawza. lzid jghid li ingas u ingas irrifjuta xi notifika bhal
dik. Minbarra dan, hu jghid li I-post li fih saret in-notifika
ma kienx id-dar fejn jghix. Zied jghid® li hu sar gasar jaf I-
ewwel darba bis-sentenza moghtija kontrih tas-7 ta’
Novembru, 2000, b’kumbinazzjoni meta darba nzerta kien
fil-bini tal-Qorti;

i, I-attur fisser li d-dar fejn jghix tinsab fi Triqg Guzi Fava
ftas-Sliema, u li fil-post imsemmi ta’ Misrah Sant’Anna,
Sliema, kwazi ma jkun qatt. Dak huwa indirizz fejn
kumpannija tieghu tmexxi stabiliment tal-ikel;

lIli ghalhekk, il-kwestjoni li I-Qorti trid tqis hija jekk dak li
gieghed jghid l-attur, u jigifieri li hu gqatt ma ntalab jilga’ atti
tal-kawza u lanqas qatt ¢ahad li jaccetta atti li kien
notifikat bihom, huwiex ippruvat bizzejjed biex imieri dak
imsemmi fir-riferta;

llli, b’zZieda ma’ dak li nghad izjed ‘il fuq dwar in-natura
ecctezzjonali tal-procedura tar-ritrattazzjoni, irid jinghad
ukoll li I-prova tar-raguni li ghaliha parti titlob li kawza tigi
mismugha mill-gdid trid issir minn dik I-istess parti u trid
issir b'mod i jwassal lill-Qorti li tqgis li t-talba hija
misthoqqga’. Il-parti ritrattata m’ghandha ghalfejn tipprova
xejn, specjalment meta r-raguni li ssejjes it-talba ghas-

4 Art 818(1)(b) tal-kap 12

® Pag. 12, tergo tal-atti tal-Kawza 1576/00JRM

® Xhieda tal-attur 13.11.2001 fpag. 19 tal-process

7 Ara, per ezempju, Kumm. 27.4.1992 fil-kawza fl-ismijiet Agquilina vs Ciantar noe
(Kollez. Vol: LXXV1.iv.666)

smigh mill-gdid ma titnissilx minn ghamil tal-parti ritrattata,
bhal fdan il-kaz. Jidher li I-attur kien gharaf il-htiega li
jressaq l-ahjar prova, u kien semma li ried itella’ lill-uffi¢jal
tal-Qorti li kien responsabbli ghar-riferta in kwestjoni.
Ghal radunijiet li jafhom l-attur, dan baga’ m’ghamlux u
langas wera I-icken intenzjoni li ghamel xi tentativ
kredibbli biex iharrek lill-imsemmi uffi¢jal;

[lli, fid-determinazzjoni tal-kwestjoni mgangla mill-attur, il-
Qorti geghda zzomm quddiem ghajnejha wkoll li I-kawzali
mressqa minnu taghmel sejha ghall-applikazzjoni tal-
princCipju ewlieni tal-haqq naturali dwar is-smigh xieraq. L-
attur jghid li kien minhabba li ma saritx notifika lilu tal-atti
tal-kawza li huwa naqas milli jidher fl-ewwel proc¢edura u li
wasslet biex bis-sentenza |i nghatat kien kundannat
ihallas lill-kumpannija attrici f'dik il-kawza l-ammont hemm
imsemmi;

llli I-Qorti tithem li I-pro¢edura mfissra fl-artikolu 187 tal-
Kodic¢i tal-Pro¢edura ghandha tigi segwita b’reqga u n-
nuggas ta’ harsien taghha jgib konsegwenzi radikali ghas-
siwi ta’ kulma jkun sar bi ksur taghha;

[lli, madankollu, fil-fatt ix-xilja tal-attur hija izjed minn
wahda dwar nuqgqas ta’ twettiq procedurali: fil-fatt hija xilja
li dak li juru l-atti tal-kawza li taghha gieghed issa jitlob is-
smigh mill-gdid m’huwiex minnu. Dan ifisser li |-prova li
jmissha tingieb biex ixxejjen dak li jidher bhala fatt f'att
gudizzjarju ghandha tkun prova gqawwija u mhux semplici
kongettura jew suppozizzjoni li tixhet dubju. ll-gravita’ tal-
implikazzjoni ta’ dak |i gieghed jallega I-attur kienet,
x'aktarx, tinhtieg it-tehid minnu ta’ proc¢edura specifika
mahsuba biex issir dikjarazzjoni li r-riferta hija falza. Dan
jinghad ghaliex sakemm riferta ta’ uffi¢jal tal-Qorti ma
tidhirx b’'mod ¢ar li hija milquta b’xi zball, ghandha titgies li
hija xhieda ta’ dak li tghid u li din il-prezunzjoni hija juris et
de jure;

llli 1-Qorti hasbet fit-tul dwar il-ftit fatti li johorgu mill-atti
f'dan il-kaz. Minbarra ¢-¢ahda kategorika tal-attur li huwa
gatt kien notifikat, il-bgija tax-xhieda tieghu tikkonsisti
fargumenti dwar kemm kien improbabbli li dak imsemmi

fir-rifeta ma kienx minnu.  Ghalhekk, fid-dawl tal-
konsiderazzjonijiet li I-Qorti ghadha kemm ghamlet dwar
il-valur probatorju tar-riferta, hija ssib li l-attur ma sehhlux
jipprova fil-grad mehtieg dak li allega biex igib fis-sehh it-
thassir tal-imsemmija riferta;

i, kif sewwa issottometta I-abbli difensur tal-kumpannija
mharrka, jekk riferta tghid li I-persuna li kellha tkun
notifikata b’att gudizzjarju irrifjutat li tilga’ I-imsemmi att,
allura I-ligi tgis li dik il-persuna kienet notifikata kif ghandu
jkun®. Minbarra dan, ir-rifjut konxju u personali, jgib I-effett
ta’ notifika siewja, jekk mhux ukoll ghal rinunzja ghan-
notifika min-naha tal-parti li lilha kellu jigi notifikat I-
imsemmi att® :

Ghal dawn ir-ragunijiet, il-Qorti geghda tiddeciedi billi:

Tichad l-ewwel talba attrici ghat-thassir tas-sentenza
moghtija minn din il-Qorti fis-7 ta’ Novembru, 2000, fil-
kawza numru 1576/00JRM fl-ismijiet “Makaw Limited vs
Joseph Pace” fuq il-bazi i l-attur ritrattand ma kienx
notifikat kif imiss fl-atti ta’ dik il-kawza, billi I-attur ma
ppruvax kif imiss dak minnu allegat; u

B’hekk tichad ukoll it-tieni talba attrici ghas-smigh mill-
gdid tal-imsemmija kawza;

L-ispejjez ta’ din id-decizjoni jithallsu mill-attur.

8 Ara t-tieni proviso tal-art. 187(1) tal-Kap 12
® Ara App. Civ. 30.5.1997 fil-kawza fl-ismijiet Hugh P. Zammit noe et vs Anglu Bonavia

